
“Meta serqu I-Madonna, missieri, nannuwi,
zijuwi, e¢¢ kien maghhom, u wehel il-
habs jew multa, ec¢” Hekk tismaghhom
jghidu b'sens ta’ kburija bosta mit-tfal, u
t-tfal tat-tfal, ta’ dawk I-irgiel u zghazagh li
bis-sahha taghhom il-vara sabiha taghna,
il-Madonna tas-Sacro Cuor, kapulavur tal-
artist Girolamo Darmanin, ilha 99 sena
tohrog purcissjoni fil-Festa Titulari fil-
knisja ddedikata lilha f'Tas-Sliema. Dan
imgar meta l-istess Knisja kien bagghalha
tistenna tmien snin ohra biex issir Parrocca.

X'gara sewwa fid-19 ta’ Gunju 1910

Qabel nghaddu biex naraw min kienu
dawk li llum huma mizmuma bhala eroj ta’
din l-epika, tajjeb wiehed ifakkar x’kienu
¢-cirkustanzi li wassluhom biex iwettquha.
Fil-ktieb “ll-Madonna u Tas-Sliema” migbur
u ppublikat minni bhala tifkira tas-Sena
Marjana 1988, fil-kitba ta' P. Guzepp Vella
OFM “Id-Devozzjoni lejn il-Madonna tas-
Sacro Cuor, pagni 69-70, insibu dan li gej
dwar il-Puréissjoni bil-Vara taghna.

Il-Purcissjoni

“L-ewwel darba li I-vara ghaziza taghna
ghaddiet f'purcissjoni tbierek id-djar
taghna u d-devoti taghha kienet fis-26
ta’ Gunju 1881, dak in-nhar li ngiebet tas-
Sliema. L-entuzjazmu u I-hegga li hassew
id-devoti taghha, dakinhar nisslu fihom
herga li dak li garrbu kien se jibga' jigi
mwettaq kull sena. Imma nistghu nghidu
li marru mgarrqga, ghax il-purcissjoni ma
giex moghti permess ghaliha. [I-Madonna
riedet tghaddi mill-prova ta’ devozzjoni
sinc¢iera ta’ missirijietna. Ghal xi zmien
huma baxxew rashom ghar-rieda tal-
Awtorita Ekklezjastika. Imma I-ferh intern
taghhom ma setax jibga’ mistur. Sa mis-
sena 1882 gie mwaqggaf Kumitat biex
jibda jiehu hsieb il-festa esterna ta’ kull
sena. Din il-festa esterna baqghet tikber
minn sena ghall-ohra. ld-devozzjoni li
kellhom missirijietna lejn il-Madonna
“Sinjura Taghna tal-Qalb Helwa ta’ Gesu”
nisslet flhom sens ta’ mhabba, ta’ dover u
ta’kuragg gaddis.

Ghaddew is-snin. ld-devoti tal-Madonna,
dejjem

imganglin  minn  devozzjoni

Mitt Sena ilu

sinc¢iera lejha, ghamlu l-ewwel talba fl-14
ta’ Gunju, 1902, lill-Ar¢isqof Mons Pietru
Pace, biex jaghti |-permess tal-purcissjoni.
Ghal din it-talba, il-Kurja bagghet ma
wiegbet xejn. Regghu ghaddew is-snin i
fihom il-festa esterna kienet issir minghajr
purcissjoni. Id-devozzjoni u Il-imhabba
kebbsu lid-devoti bil-kuragg. U hekk fis-
17 ta’ Gunju, 1910, ghamlu t-tieni talba
flimkien ma’ 500 firma. Il-Kurja bhal gabel
ma tatx widen ghax-xewqa ta’ tant devoti
tal-Madonna tal-Qalb ta’ Gesu. ll-pacenzja
bdiet tonqos, I-irjus bdew jishnu, il-kuragg
ikebbes qalb id-devoti. Dik is-sena |-festa
kienet se tigi ¢celebrata fid-19 ta’ Gunju.
Kien jum li baga’ mnaqqgax fl-istorja tal-
Parrocca taghna.

Waqt li kienet geghda ssir il-funzjoni ta’
filghaxija fil-Knisja, xi rgiel u guvintur dahlu
fil-Knisja, gabdu I-vara u hargu biha f'lehha
ta’ berga u ghamlu dimostrazzjoni kbira.
Dan sar minghajr permess la tal-Patrijiet
wisq angas tal-Awtorita Ekklezjastika jew
dik Civili. ll-Patrijiet quddiem dawk il-
hlejjaq ta’ nies, quddiem dak l-entuzjazmu
kollu, ma setghu jaghmlu xejn. Indahlet il-
pulizija u xi nies gew imharrka u mizmuma.

Hawn ma nistax ma nsemmix grajja, li
ghalkemm ma nsibuhiex miktuba fid-
dokumenti tal-Kunvent, imma hafna xjuh
taghna jghiduha. Waqt id-dimostrazzjoni
ghall-gharrieda li saret bil-vara, inqalghet
konfuzjoni shiha. Dak il-hin kienet
ghaddejja barunessa bil-karozzella biz-
zwiemel, skont l|-uzu ta’ dak iz-zmien
ghall-ghonja, u kif din sabet ruha mall-
folla ferrieha u minhabba I-isparar tal-
musketterija, iz-zwiemel tnaffru u rvellaw.
[l-barunessa, imbezzgha kif kienet,
ghamlet weghda mal-Madonna li jekk ma
jigrilha xejn taghtiha z-zewq brazzuletti
tad-deheb Ii kellha fugha. Minnufih iz-
zwiemel wagfu u hi kompliet il-weghda li
ghamlet. Min illum ihares lejn il-vara tas-
Sultana Taghna tal-Qalb ta’ Gesu jilmah
dawn il-brazzuletti wahda fl-id il-leminija
tal-Madonna u l-ofra fir-rigel xellugi tal-
Bambin.

Wara li kkalma kollox u kulhadd, il-Kumitat
rega’ beda jkompli fix-xoghol tieghu. Saru
zewq talbiet lill-Kurja, f'isem id-devoti

tal-Madonna, wahda fl-24 ta' Ottubru u
|-ofira fl-14 ta’ Dicembru 1910, bil-firma ta’
ghoxrin persuna maghrufa li kienu ffirmaw
[-“Umile Petizione dei devoti di Nostra
Signora del Sacro Cuor alla Sliema”. Ghal
din it-talba tal-Kumitat, il-Kurja wiegbet li
t-talba trid issir mill-Komunita Frangiskana
u mhux mis-sekulari. Mal-bidu tas-sena
1911 il-Kumitat gabar 1150 firma u talbu
lill-Gwardjan P. Feli¢ Grima OFM biex ifittex
jaghmel it-talba formali lill-Arcisqof f'isem
il-Patrijiet u d-devoti tal-Madonna, biex
jintalab il-permess tal-purcissjoni. Ir-Rev.
P. Kustodju Serafin Xerri, O.FM. ghamel
it-talba biex jilga' t-talba tad-devoti. Din
it-talba giet milqugha mill-Aréisqof bid-
digriet li hareg fit-22 ta’ Mejju taht dawn
il-kundizzjonijiet li nsemmu:

1. Lit-toroq tal-purcissjoni jkunu Strada
Santa Marija, Rudolfo u San Trofimu.

2. Lil-varama tkunx akkumpanjata minn
xi banda muzikali.

3. Limajsirx capcip, jew briju, kemm fil-
hrug tal-purcissjoni u kemm meta
tidhol il-vara fil-Knisja.

4. ll-purcissjoni tidhol fil-Knisja mhux
aktar tard minn nofs siegha fuq
[-"Ave Maria"

Ghal din l-ahbar tant mistennija u mixtieqa
n-nies infexxew f'dimostrazzjoni kbira ta’
is-sena tkun turija ta’ gima lejn is-Sultana
taghna u ta’ radd il-hajr. Il-festa waslet.
Kien it-2 ta’Lulju, 1911, meta |-vara ghaziza
u devota taghna harget iddur it-toroq
ghat-tielet darba. Imma din is-sena kienet
il-bidu ta’ sensiela gdida li ma kellha tagta’
gatt hlief f'xi zmien matul I-ahhar gwerra.
In-nies giet bi hgarha f'Tas-Sliema, ferrieha
u tghaxxget. ll-purcissjoni ma ghaddietx
skont il-kundizzjonijiet tal-Kurja. Il-pulizija
taw il-permess li tghaddi minn dawn it-
toroq: Trig S. Trofimu, Trig S. Giovanni
Battista, Triq il-Karmnu, Trig S. Piju V u mill-
gdid Trig S. Trofimu ghall-Knisja. Id-devoti
tal-Madonna kienu kuntenti u ferhana
ghax fl-ahhar raw ix-xewqa ta’ galbhom
tigi maqtugha. Il-Madonna, minn naha
taghha, bierket lil dawn id-devoti taghha
li tant hadmu biex jaghtu l-akbar gieh lill-
Madonna ghaziza ta’ qalbhom”.

Madonna tas-Sacro Cuor - Sliema



Dil-grajja storika fil-Knisja taghna hija
mnizzla b'ittri tad-deheb, u mtennija minn
generazzjoni ghall-ofra. U bir-ragun! IlI-
mibki poeta Sliemiz, Patri Marjanu Vella
OFM, fil-versi stupendi tal-“ORATORIO
- MADONNA TAS-SACRO CUOR” li kiteb
bejn I-1 u I-5 ta’ Dicembru 1985, (u li gie
mmuzikat b'maestrija mill-agwa minn
Mro. Joseph Vella) jghid hekk dwar il-grajja
tad-19 ta’ Gunju 1910, li saret bla permess
ta’'hadd:

“Ejjew nohorgu |-Vara

la issa I-Patrijiet

Qeghdin fil-Kor ghall-Ghasar;
L-ahwa, nahdmu fis-skiet.
Nohorgu purcissjoni,

Induru mat-trigat;

ara li nimxu sewwa,

naharbu il-bluhat.

Hawn hi, sa fl-ahhar hierga
il-GMIEL - fuq l-ispallejn,

ara kif wagghet fugha

il-harsa tal-ghajnejn.

Ma kienx eghmil ta’hazen "
Jew sahna ta’kburija,

kienet imhabba mghaggla

li hadet xebh ta’htija.

Sliemizi, jum ta’mhabba
ged niktbu ahna llum,

u din il-hegga taghna
ghidu, min jista'jlum?
Imgar jekk min harigha
gala'l-efrex canfira,
tibga’ dil-grajja helwa,
xhieda ta’mhabba kbira.”

Imbaghad, meta sena wara fil-Festa i
habtet nhar il-11 ta’ Lulju 1911, u |-Vara
harget wara li nghataw il-permessi kollha
mehtiega kemm mill-Awtoritajiet tal-
Knisja kif ukoll mill-Pulizija, P. Marjanu
jerga’ jfakkar din l-okkazjoni fl-istess
"ORATORIO" u jghid:

“Bdiet tohrog, purcissjoni sena wara
bil-barka ta'kulhadd, u dakinhar
TAS-SLIEMA dwiet bil-ghajta tal-imhabba
u galbha tajret ix-xrar haj tan-nar.

U baqghet tohrog, sena wara sena,
xhieda ta’ devozzjoni dejjem hajja,

u tibga’ tohrog, la I-Madonna ntisget
ma'tal-Parocca, u ma’ta’ rufina I-grajja.’

Dan l-artiklu inkiteb minn P. Raniero Zammit OFM Cap. fis-sena 1991 u gie ppubblikat

X’ra b’ghajnejh Tillu Monsigneur

Is-Sur  Attilio (Tillu) Monsigneur, i
twieled tas-Sliema fI-1902, kellu tmien
snin dakinhar li “serqu” |-Madonna fid-
19 ta’ Gunju 1910. Kien joqghod 76,
Trig Annunzjata, Tas-Sliema fejn kien
jogghod ma’ ibnu. Waqt intervista li kont
ghamiltlu kien galli li kemm hu nnifsu
kif ukoll il-bosta futu li kellu, kienu lkoll
devoti kbar tal-Madonna tas-Sacro Cuor,
u hekk ghadhom ilkoll sal-lum flimkien
ma’ wliedhom kollha, imqgar jekk uhud
minnhom imsiefrin. ll-familja taghhom
kienu jogoghdu dejjem qrib il-Knisja
taghna. Hu nnifsu flimkien ma’ martu Lucy
(RIP) u wliedu kien joqghod mal-genb tal-
Knisja, hdejn il-Kunvent, f'Triq il-Knisja,
sakemm saret id-dizgrazzja tal-1 ta’ April
1942, ud-dar saritilha hisara kbira li kellhom
bilfors johorgu. Tillu kien fin-Navy Ingliza li
maghha ingagga gabel il-gwerra tal-1914
- 1918 u baqga’ sa wara |-ahhar gwerra tal-
1939 - 1945, u ra |-gharga kemm-il darba.

Dwar id-data storika tad-19 ta’ Gunju 1910
jghidilna li bhas-soltu, hu uhutu flimkien
mal-genituri taghhom, kienu minn tal-
ewwel fil-knisja biex igawdu I|-Festa tal-
Madonna. Li kif ghidna kienet isir gewwa
biss, ghalkemm bil-kbir ukoll. [l-Knisja
kienet fgata bin-nies u mballata tant li
bosta kellhom igawdu I-funzjoni minn
fuqg iz-zuntier. Barra u gewwa kullimkien
armat, bil-Banda “La Valette” idoqq barra
fit-torog. Izda bla purcissjoni. Hekk ghall-
anqgas kienet sa dakinhar. Fl-ahhar tal-
funzjonira ¢-¢aqliq ta'nies ippustjati kollha
mal-Knisja ‘l hawn u’l hinn, u f'salt wiehed
ggajta zghazagh u rgiel ohra li tista’ tghid
kulhadd jafhom hatfu |-Vara tal-Madonna
fug spallejhom, ohrajn warrbu s-siggijiet
min-nofs u ferrxu n-nies, waqt li f'hakka
t'ghajn il-Madonna ghebet mill-Knisja
ghal fuq iz-zuntier u fit-toroq, waqt li
kulhadd jghajjat Viva I-Madonna, icapcap,
iwerzaq bil-ferh, bl-e¢¢itament u l-istorbju
li gam. Wara, meta rritornaw bil-Vara fil-
Knisja, geghduha f'postha u komplew il-
briju bejniethom barra mal-bgija tal-folla
entuzjazmata b'dak li gara.

Tillu semmieli wkoll [i jaf tajjeb lil bosta
minn dawk li ttellghu I-Qorti mill-Pulizija
u li wehlu xi haga peress li “din l-imhabba
hadet xebh ta'fhitija”. Qalli wkoll li minbarra
li gew imharrkin, kien hemm bosta u
bosta ohrajn li ma ngabdux, “kif setghet

il-Pulizija tharrek lil kulhadd li ha sehem
f'din l-affari, dags dawk nies". U galli wkoll i
meta |-Gwardjan tal-Kunvent u Rettur tal-
Knisja gie mistogsi mill-awtorita jekk rax xi
hada, u jekk ra I-ghaliex ma zammhomx,
it-twegiba kienet: “Kif stajt inzommhom
jien, jew il-Patrijiet l-ofra; il-Madonna
mhux taghhom? U xi stajna naghmlu ahna
quddiem folla immensa ta’ nies bhal dik?”

Sehem Mikiel Ang Zammit, nannuwi!
Hawn jidhol is-sehem ta’ nannuwi,
Mikielang, li kien wiehed mill-percimes
tad-19 ta’Gunju 1910 fil-knisja taghna. Izda
kien wiehed minn dawk li ma ngabdux,
mhux tort tieghu, imma minhabba
I-bi¢ca xoghol li ha hsieb iwettag. Xoghlu
dakinhar kien li f'hin sewwa gabel, hu
jidhol gol-bankun tal-bradella tal-Vara
minn speci ta’ bieba ckejkna li kien fih,
joqghod mistohbi hemm gew sakemm
jinghata sinjal biex iholl boltijiet u attrezzi
ohra li bihom kienet marbuta I-vara mal-
bankun. U hekk ghamel. Ghalhekk billi ma
deherx mall-folla li hatfu I-Vara, hu seta’
johrog bil-liberta u ma rah hadd, jew min
rah ma tkellimx u allura ma kienx hemm
xhieda.

Fil-familja taghna ghadna nisimghu il
missieri u liz-zijiet jirrakuntaw li ghalkemm
in-Nannu kien ihobbha I-qatra u dakinhar
tal-Festa kien is-soltu jixrob imgar xi nofs
pinta zejda, nhar id-19 ta’ Gunju ma missx
la xorb u bilkemm kiel. Meta n-nanna
stagsietu ghax mhux ser jiekol, wiegeb i
ma kienx ihossu f'siktu. Wara imma saret
taf x’kienet il-vera raguni. In-Nannu kien
joqghod fid-dar illum 78, Triq San Trofimu,
tas-Sliema, mal-familja, fosthom missieri,
Auh Lwigi, missier Maestro Michael Ang
Zammit (li jigi wlied l-ahwa mieghi), u
ohthom iz-zija Marietta mizzewga Annati
(zewgha Manwel kien wiehed mill-
Fundaturi tal-Banda SLIEMA u wkoll hu
t-tieni Kappillan tal-Parro¢¢a taghna, P.
Gwido Annati). Mur gibu llum in-Nannu
u shabu l|-ohrajn li organizzaw [-affari
kollha jarawna, uliedhom, infakkruhom
b'dil-kitba ghal dak li ghamlu ghalina
u ta’ warajna, mbuttati bimhabbithom
theggeg lejn is-Sultana Taghna u I-Knisja,
li huma nisslu go fina. Zgur li ghadamhom
fil-gabar jifrah maghna f'dil-Festa tal-lum.

fir-rivista Lehen il-Banda Sliema tal-istess sena.

